
Shri Nimbarka Stotram

શ્રીનિમ્બાર્કસ્તોત્રમ્

એવં ગુરુપરમ્પરા સઙ્ક્ષિપ્તસ્તોત્રમ્
હે નિમ્બાર્ક ! દયાનિધે ! ગુણનિધે ! હે ભક્તચિન્તામણે !

હે આચાર્યશિરોમણે ! મુનિગણૈરામૃગ્યપાદામ્બુજ ! ।
હે સૃષ્ટિસ્થિતિપાલનપ્રભવન્ ! હે નાથ માયાધિપ !

હે ગોવર્ધન કન્દરાલય ! વિભો ! માં પાહિ સર્વેશ્વર !॥ ૧॥
યો રાધાવરપાદપયુગલધ્યાનાનુષક્તો મુનિ-

ભક્તિર્જ્ઞાનવિરાગયોગકિરણૈર્મોહાન્ધકારાન્તકૃત્ ।
લોકાનામત એવ નિમ્બઘટિતં ચાદિત્યનામાનુગં

નિમ્બાદિત્યગુરું તમેવ મનસા વન્દે ગિરાકર્મણા॥ ૨॥
પાષણ્ડદ્રુમદાવતીક્ષ્ણદહનો બૌદ્ધાદ્રિખન્તાશનિઃ !

ચાર્વાકાખ્યતમો નિરાશકરવિજૈર્નભમન્થારણિઃ - ।
શક્તિવાદમહાહિભઙ્ગવિપર્તિસ્ત્રૈક્દ્ય   ચૂડ़ામણિઃ -

રાધાકૃષ્ણજયધ્વજો વિજયતે નિમ્બાર્કનામા મુનિઃ॥ ૩॥
ભક્તાર્ત્તિઘ્નમહૌષધં   ભવભયધ્વંસેકદિવ્યોષધં

તાપાનર્થકરૌષધં નિજજને સઞ્જીવનૈકૌષધમ્ ।
વ્યામોહદ્દલનૌષધં મુનિમનો વૃત્તિપ્રવૃત્યૌષધં

કૃષ્ણપ્રાપ્તિકરૌષધં પિબમનો નિમ્બાર્કનામૌષધમ્॥ ૪॥
યો બ્રહ્મેશસુરર્ષિવન્દિતપદો   વેદાન્તવેદ્યો હરિ-

સ્તં વન્દે મનસા ગિરા ચ શિરસા શ્રીશ્રીનિવાસં ગુરુમ્ ।
કણ્ઠે યસ્ય ચકાસ્તિ કૌસ્તુભમણિર્ર્વેદાન્તતત્વાત્મકો

ભક્તિશ્રીર્હૃદયે  શરાણ્યમગતેઃ કારુણ્યસિન્ધું મુદા॥ ૫॥
શ્રીહંસઞ્ચ સનત્કુમારપ્રભૃતીન્ વીણાધરં નારદં

નિમ્બાદિત્યગુરુઞ્ચ દ્વાદશગુરુન્ શ્રી શ્રીનિવાસાદિકાન્ ।
વન્દે સુન્દરભટ્ટ દેશિકમુખાન્ વસ્વિન્દુસઙ્ખ્યાયુતાન્

શ્રીનિમ્બાર્કસ્તોત્રમ્

શ્રોવ્યાસાદ્ધરિમવ્યગાચ્ચ પરતઃ સર્વાન્ ગુરુન્ સાદરમ્॥ ૬॥
ઇતિ શ્રીનિમ્બાર્કસ્તોત્રં અથવા ગુરુપરમ્પરા સઙ્ક્ષિપ્તસ્તોત્રમ્ ।

